
milI-aktar fis. Li nqajmu kont żgur-għallinqas hekk ħsibt- u 
dawk kollha li kelli madwari kienu kollha lesti biex jaraw ir­
rieqed iqum. 

Imma dak li ġara dak inhar, naħlef li l-ebda bniedem 
ma kien jistennieh. 

Mela kif qed immexxi idejja minn fuqu, issa rigħaddihom 
'lhawn, issa neħodhom 'lhemm, waqt li lsien il-marid (ilsien u 
u mhux xuftejh) sejjer il-ħin kollu jlaqqa', -tabilħaqq ifaqqa' 
il-kelmiet "mejjet!" "mejjet!" - f'daqqa waħda, f'minuta, u 
forsi f'inqas, iI-ġisem inxorob - tfarrak -:- tmermer għal kollox 
taħt idejja. U fuq is·sodda/quddiem kull min kien hemm qiegħed 
iħares, ma baqax IHief tagħsida nofsha ilma li mliet il-kamra 
b'intiena liema bħalha. 

Valletta - Novembru, 1935, 

Quddiem Oesu Msallab. 

Daqs kemm ħabbejt, daqs hekk tnisslet mibegħda 
F'qalb min għalih sa ħajtek Inti tajt: 
Qatlek imsammar fuq salib imżeblaħ, 
Fuq is-salib li bi spallejk erfajt. 

Għal għadd ta' snin min emmen Fik jinħeba 
Kellu bħal f'oqbra u fid-dlam taħt l-art, 
Sakemm intebħet Ruma li is-sewwa 
Kien biss fil-Kelma li int kont xandart. 

U feġġ għad-dinja l-jum sabiħ tat-tama, 
Li fik u f'ismek mifdijin ilkoll, 
F'għaqda ta' mħabba b'ħrara l-ġnus jintrabtu, 
F',għaqda li qatt u xejn ma jista' jnol1. 

Imma ħalliek imsaIlab ... hemm imsallab, 
Imsammar minn idejk u minn riġlejk, 
Għalxejn dirgħajk miftuħa sabiex tħaddan 
Lil dak li salbek. ... Anqas ħarsa Lejk! 

CARMELO MIFSUD BONNICI. 


